
Uz ovaj broj

Prema preliminarnom izvjestaju o gotovinskom toku na JR UIO u septembru je napla¢eno 597 mil
KM bruto prihoda od indirektnih poreza ili 22,6 mil KM viSe nego u istom mjesecu 2015. Bududi da
su povrati na nivou isplata u 2015. rast neto prihoda je iznosio 23,1 mil KM (Grafikon 1) ili 4,8%
viSe u odnosu na septembar 2015. Pozitivni trendovi u septembru doveli su do povecanja
kumulativhog suficita na nivou razdoblja januar - septembar. Ukupna bruto naplata je iznosila
4,865 mird KM, Sto predstavlja povecanje od 146,7 mil KM ili 3,1%. Smanjenje povrata je
doprinijelo povec¢anju kumulativhog neto suficita na 155,8 mil KM (Grafikon 1), Sto predstavlja
rast od 4% u odnosu na devet mjeseci 2015.

Posmatrano po vrstama prihoda za devet mjeseci 2016. najvedi rast je zabiljezen kod prihoda od
akciza i putarine, ukupno 47,8 mil KM i PDV-a 103,2 mil KM. Treba imati u vidu da je po
preliminarnom izvjestaju evidentirano i dodatnih 22,3 mil KM neuskladenih prihoda koji jos nisu
rasporedeni po vrstama. Kvartalna poredenja pokazuju divergentna kretanja naplate prihoda
tokom godine (Grafikon 2). Rast u prvom i drugom kvartalu su generirali prihodi od PDV-a i
akciza/putarine na derivate nafte.

Trec¢i kvartal 2016. je konacno donio umjeren rast prihoda od carine i prihoda od akciza na
duhanske preradevine. U Biltenu je data godiSnja analiza efekata nove politike oporezivanja
akcizom duhanskih preradevina u BiH na prihode i potrosnju duhana u periodu august 2014 -
decembar 2015.

dr.sc. Dinka Anti¢
Sef Odjeljenja

Sadrzaj:

Efekti nove politike akciza na duhanske preradevine u BiH 2
tehnicka obrada : Sulejman Hasanovi¢, IT saradnik

lektor : Darija Komlenovi¢, prof. anglistike

Efekti nove politike akciza na duhanske preradevine u BiH
(pripremila: dr.sc. Dinka Antic)

Clanak predstavija nastavak analiza efekata primjene izmjena Zakona o akcizama (u primjeni
od 01.08.2014.), koje su objavijene u Biltenu br. 114 i ostalim biltenima objavljenih tokom
2015.godine.

uvobD

Nova politika oporezivanja duhanskih preradevina primjenjuje se od 1.8.2014. Nova politika
podrazumijeva sljedece:

- oporezivanje rezanog duhana specificnom akcizom,

- vezivanje akciznog optereéenja rezanog duhana i rasta akciznog opterecenja cigareta,

- utvrdivanje minimalne akcize na cigarete prema prosjec¢noj ponderiranoj cijeni cigareta i

- povecanje minimalnog akciznog opterecenja cigareta na nivo minimalne akcize u EU.

Usvajanjem nove politike oporezivanja duhanskih preradevina fiskalne vlasti su zeljele postic¢i dva
cilja:

(i) eliminirati neuskladenu politiku oporezivanja cigareta koja je dovela do erozije prihoda od
akciza i distorzija na trzistu duhana (jaCanje crnog trzista, krijumcarenja, nelegalne
proizvodnje cigareta);

(i) uskladiti standarde oporezivanja duhanskih preradevinama sa tekuéim standardima EU.

S obzirom na razmjere porezne evazije na trziStu duhana, koja se javila u 2011., a kulminirala u
2013., moze se reci da je prvi cilj nove akcizne politike ujedno i primarni cilj, a da je drugi cilj
posluzio za razvijanje tehnicke platforme za implementaciju mjera nove akcizne politike u BiH.
Novi tehnic¢ki standardi u oporezivanju duhanskih preradevina podrazumijevaju:
- uvodenje prosjecne ponderirane cijene cigareta kao referentne cijene za utvrdivanje
minimalne akcize i
- povecanje minimalnih standarda EU, od kojih je za BiH najvaznija nominalna minimalna
akciza na cigarete u visini od 90 EUR/1000 kom cigareta.

TRENDOVI DO IZMJENE ZAKONA (2009-2013)

Novi Zakon o akcizama u BiH od 1.7.2009. donio je inicijalno uvodenje specificne akcize na
cigarete u visini od 0,15 KM/paklici. Prema odredbama Zakona narednih godina specificna akciza
na cigarete se trebala kontinuirano povecavati, minimalno 0,15 KM/paklici godisnje, sve dok
ukupno akcizno opterec¢enje ne dostigne 126 KM za 1000 cigaretal. Zadrzana je ad valorem akciza
u visini od 42% na maloprodajnu cijenu cigareta. Ostale duhanske preradevine (cigare, cigariolosi,
duhan za pusenje) oporezivale su se samo ad valorem akcizom od 42% obracunati na
maloprodajnu cijenu cigareta.

Poveéanje poreza u strukturi maloprodajne cijene (specificna akciza + pripadajuéi dio PDV)
ocCekivano je donijelo rast maloprodajnih cijena, iako su duhanske kompanije nastojale ublaziti
“porezni udar” na cijene prevaljivanjem dodatnog poreza na teret dobiti. Medutim, s obzirom na
nisku cijenu prije oporezivanja, nije bilo puno manevarskog prostora za ublazavanje rasta cijena,
pogotovo od strane domace duhanske industrije. Iako je novi Zakon donesen u jeku globalne

! Radi se o minimalnoj akcizi na cigarete u EU (64 EUR/1000 kom) koja je bila na snazi u vrijeme donoSenja Zakona.

ekonomske krize trziste cigareta je moglo apsorbirati kontinuirani porast poreza u cijeni (akciza +
PDV) sve do 2013.godine. Najveci rast vrijednosti trziSta cigareta zabiljezen je 2010.godine
(18,2%), da bi 2011. i 2012. doslo do naglog usporavanja (6,4% i 2,4% respektivnho). Do 2013.
trziste rezanog duhana je bilo zanemarivo, da bi poraslo za ¢ak 350%. Razlog za to je bio prelazak
“praga izdrzljivosti” potrosaca, koji su dalji rast akciznog opterecenja i, posljedi¢no, maloprodajnih
cijena cigareta, izbjegli prelaskom na motanje cigareta iz rezanog duhana.

Razmjere supstitucije cigareta rezanim duhanom su bile mnogo veée nego Sto to pokazivali podaci
o rastu trziSta rezanog duhana, jer je eksplodiralo trziSte nelegalnog nebrendiranog duhana iz
domace proizvodnje i krijumcarenja?. Takva kretanja su obezvrijedila zvani¢ne zdravstvene
statistike, koje su pokazivale da je potrosnje cigareta u 2013. pala za 20,6% u odnosu na 2012.
Medutim, kako razlog za tako snazan pad potrosSnje nije odustajanje potrosaca od pusenja, vec
prelazak na motane cigarete iz rezanog duhana, uglavnom loSijeg kvaliteta, ciljevi zdravstvene
politike u smislu smanjenja pusenja ne samo da nisu ostvareni, nego su bili u potpunosti
derogirani.

Bilo je normalno za ocekivati da ¢e proces harmonizacije akciza sa minimalnim standardima EU
donijeti pad potrosSnje cigareta. Na osnovu istrazivanja vise od stotonu studija o ponasanju
potroSnje cigareta u uvjetima povecanja poreza u posljednjih pedeset godina ekonomisti su
zakljucili da je u vecini drzava elasti¢nost iznosila -0,4. S druge strane, iz analiza Svjetske banke
proizilazi da je cjenovna elasti¢nost vec¢a u manje razvijenim zemljama, te da se u slucaju cigareta
krece i do -0,83.

U razdoblju 2009-2012 elasti¢nost potrosnje cigareta u BiH se stalno povecavala, od prihvatljivih -
0,4 do -0,8. U 2013. zbog snazne supstitucije potrosnje cigareta elasticnost je eskalirala. Osnovni
razlog za takve negativne trendove jeste jaz u poreznom opterecenju cigareta i rezanog duhana
koji predstavlja supstitut cigaretama. Naravno, u ovom slu¢aju se radi o supstituciji najjeftinijih
industrijski proizvedenih cigareta cigaretama koje se ru¢no motaju od rezanog duhana. Moze se
pretpostaviti da prilikom rasta maloprodajnih cijena prvi koji odustaju od potrosnje cigareta su
potrosaci sa najnizim dohocima, dok se u strukturi ostalih potrosaca desavaju strukturne
promjene. Potrosaci iz srednje dohodovne skupine prelaze na jeftinije cigarete, dok potrosaci sa
visokih dohocima zbog statusa zadrzavaju potrosnju skupih cigareta. Stoga, moze se zakljuciti
cjenovna elasti¢nost potrosnje cigareta nije homogena kategorija i da u velikoj mjeri ovisi o
strukturi potrosaca. U BiH je prisutna polarizacija izmedu domacih (uglavnom jeftinijih) i uvoznih
(uglavnom skupljih) cigareta. Podatak da je potroSnja domacih cigareta u 2013. pala za ¢ak 28%
u odnosu na 2012, a uvoznih 16,8% ukazuju na zaklju¢ak da je proces supstitucije cigareta
rezanim duhanom u vecoj mjeri pogodio domacu duhansku industriju zbog veceg osipanja
potrosaca sa nizim dohocima.

U prvim godinama rast stope akciza je osiguravao rast ukupnih prihoda od akciza bez obzira na
pad potrosnje. U pocetku su zabiljezene visoke stope rasta prihoda od akciza, pogotovo u 2010.
kada su prihodi zbog nize osnovice porasli za 37,1%. Od 2011. rast usporava, da bi u 2013. bio
zabiljeZzen pad od 4,1%.

Osnovni uzrok gubicima prihoda od akciza jeste diferencirano oporezivanje cigareta i rezanog
duhana na Stetu cigareta. U prvim godinama jaz u poreznom opterecenju nije bio toliko znacajan
da bi potrosaci odustali od cigareta i presli na rezani duhan. Medutim, kako su rasle samo stope
akcize na cigarete, ali ne i na rezani duhan, jaz u poreznom opterecenju je postajao sve vedi. Na

2 Vise_ Anti¢, D., 2014. ,Trendovi u naplati prihoda od akciza na duhan: od “buma” prihoda do porezne evazije”. OMA
Bilten br. 104/2014.
3 Vise: Anti¢, D., 2015. ,Implications of the taxation of tobacco in the European Union in the period 2005-2014". Financial
Theory and Practice, 39(3) 279-304. Institute for Public Finance, Zagreb.

Grafikonu 1 je prikazana simulacija poreznog opterecenja paklice cigarete koja se dobije iz 1 kg
duhana (uvazavajuéi normative rucne proizvodnje cigareta) i paklice najjeftinijih industrijski
proizvedenih cigareta cija je cijena u momentu stupanja na snagu novog Zakona o akcizama
(01.07.2009.) iznosila 1 KM.

Grafikon prikazuje rast poreznog optereéenja te paklice cigareta do 2014.godine. Kontinuirano
povecanje specificne akcize na cigarete donijelo je snazni rast poreznog optereéenja cigareta, koje
je dodatno povecano i zbog povecanja iznosa PDV zbog vise osnovice. Bududi da je akcizno
optere¢enje rezanog duhana bilo nepromijenjeno u cijelom razdoblju jaz izmedu poreznog
opterecenja rezanog duhana i cigareta je iz godinu u godinu postajao sve veci. U 2014.g. ukupni
porezi sadrzani u paklici najjeftinijih cigareta su bili skoro pet puta veci nego u paklici cigareta
koje su dobijene motanjem rezanog duhana.

TRENDOVI NAKON IZMJENE ZAKONA (2014-2015)

Nagovjestaji znacajnijih promjena na trziSu duhana javili su se odmah po usvajanju izmjena
Zakona o akcizama, a prije njihovog stupanja na snagu (01.08.2014). Uvodenje specificne akcize
povecalo je akcizno opterecenje kilograma rezanog duhana za 212%, a ukupno porezno
optereéenje (akciza + PDV) za 184%. Drasticno povecanje akciznog optere¢enja rezanog duhana
podstaknulo je njegovo gomilanje, kako brendiranog oporezovanog duhana, tako i
neoporezovanog nebrendiranog duhana. Nakon stupanja na snagu izmjena Zakona doslo je do
velikih pozitivnih promjena. U samo cetiri mjeseca kumulativha potrosnja domaéeg oporezivog
rezanog duhana je svedena na nivo iz 2013, a koli¢ine uvoznog rezanog duhana su smanjene za
32%.

Vrijednost trzista duhanskih preradevina
Velika porezna evazija u 2013. je dovela do pada vrijednosti trzista cigareta od 11,2%. Istodobno,

zbog prelaska pusaca na brendirani rezani duhan vrijednost legalnog trzista rezanog duhana je
ucCetvorostrucena. Da se radi o znacajnijim iznosima pokazuje i ¢injenica da je supstitucija cigareta

Banja Luka: Bana Lazarevi¢a, 78 000 Banja Luka, Tel/fax: +387 51 335 350, E-mail: oma@uino.gov.ba

brendiranim rezanim duhanima ublazila pad vrijednosti trziSta duhanskih preradevina, koje je za
razliku od segmenta cigareta, palo 6,7% (Grafikon 2).

Nova akcizna politika u samo pet mjeseci je donijela preokret. Prema podacima za 2014.
vrijednost trziSta cigareta se povecala za 0,7%, dok je vrijednost trziSta rezanog duhana,
zahvaljujudi velikim nabavkama pred stupanje na snagu izmjena Zakona, pala svega 6,8%. Zbog
dogadanja na segmentu rezanog duhana ukupno trziste duhanskih preradevina u 2014. je poraslo
za skromnih 0,3% u odnosu na 2013.

Pozitivni trendovi, kao refleksija mjera nove akcizne politike, nastavili su se i u 2015. I pored rasta
specifi¢ne akcize na cigarete i specificne akcize na rezani duhan ukupno trziste je poraslo za 4,8%,
¢ime je dostignut nivo iz 2011, ali ne i 2012. Analiza strukture trzista duhanskih preradevina
ukazuje da je rast segmenta cigareta iznosio 9,9%, dok je segment rezanog duhana pao za c¢ak
81%, a u nominalnom iznosu na nivo iz 2012. Iako je vrijednost domaceg trziSta cigareta u
2015.povecana za Cak 24,5%, to je joS uvijek daleko ispod 2011. i 2012. S druge strane,
vrijednost trzista uvoznih cigareta, iako je rasla po umjerenijoj stopi od 5,3%, premasila je
dosadasnji maksimum iz 2012.godine.

Rast trzista duhanskih preradevina moze se objasniti:
(i) mjerama nove akcizne politike,
(ii) operativnim mjerama UIO i ostalih drzavnih i entitetskih institucija na suzbijanju Sverca,
krijumcarenja i nelegalne proizvodnje i prodaje cigareta, te
(iii)rastom agregatne potrosnje.

U svakom slucaju, poboljsana je i struktura prodaje, u smislu rasta cijene prije oporezivanja (koja
sadrzi i dobit/marzu) i dijela koji se odnosi na porezna davanja (Grafikon 3).

Grafikon 3

Strmoglavi pad udjela cijene prije oporezivanja u 2015. je zaustavljen, ali i dalje je ukupan prihod
duhanske industrije ispod 50% prihoda iz 2008.g., dok su naplaceni porezi (PDV i akciza) u
odnosu na 2008. udvostruceni (Grafikon 4).

Grafikon 4

Maloprodajne cijene cigareta

Kontinuirano povecanje akciza na cigarete donijelo je brzi rast prosjeCne ponderirane cijene
cigareta. U odnosu na 2008. prosjeCna ponderirana cijena je povecana za 144%. Najvedi skok je
zabiljezen u 2010. zbog primjene novog Zakona samo u drugom polugodistu 2009. Kasnije dolazi
do usporenijeg rasta, na prvom mjestu, zbog visoke osnovice za poredenje (Grafikon 5).

Grafikon 5

U 2012. prosjecna ponderirana cijena cigareta je bila za 0,03 KM/paklici iznad ocekivanog
povecanja cijena zbog povecavanja akciza. Medutim, u naredne dvije godine, pod pritiskom
porezne evazije i u strahu od radikalnijeg smanjenja trzista duhanske kompanije nisu u cijelosti
novo porezno optereéenje prevaljivali na kupca, veé su djelimi¢no isli na teret vlastite dobiti, 0,01
KM/paklici u 2013, a 0,04 KM/paklici u 2014. Analiza strukture cigareta u 2014. pokazuje da su
domace kompanije u prosjeku ¢ak 0,06 KM/paklici snosile na teret vlastite dobiti.

Nakon turbulentne 2014. izmjene Zakona o akcizama su donijele stabilizaciju trendova u 2015. U
konachnici, ukupno dodatno porezno opterecenje je prevaljeno u cijelosti na kupca i kod domadih i
kod uvoznih cigareta. Medutim, kretanja u toku 2015. pokazuju razli¢ite poslovne politike i
prilagodavanje kompanija situaciji na trzistu. I domace kompanije i uvoznici su u prvim mjesecima
zadrzali cijene ispod nivoa koji bi se mogao ocekivati, snoseéi dio poreza na teret dobiti.

Grafikon 6 pokazuje da su uvoznici vrlo brzo napustili takvu politiku, te da su znatno povecali
cijene nastoje¢i nadoknaditi gubitke iz prva dva mjeseca. Domacée kompanije su drzale cijene
ispod ocekivanog nivoa, trpeci gubitke, sve do juna 2015. Decembar je zanimljiv iz razloga sto je
prosjeCna ponderirana cijena uvoznih cigereta znacajno ispod ocekivane. To ukazuje na politiku
povecanog plasmana jeftinijih cigareta pred novo povecanje akciza, sto je onda oborilo prosjecnu
ponderiranu cijenu u tom mjesecu.

Grafikon 7 pokazuje dramati¢ne promjene u strukturi prosje¢ne ponderirane cijene cigareta u
smislu rasta akciza i PDV, ciji je udio u 2015. vedi za 122% u odnosu na 2009., dok je cijena prije
oporezivanja veéa samo 4%. Navedena kretanja ukazuju na zakljucak da najveci ponder imaju
brendovi sa niskom maloprodajnom cijenom.

Potrosnja duhanskih preradevina

Iz prethodne analize moze se zakljuciti da su mjere nove akcizne politike dovele do povecanja
vrijednosti trzista koje se u strukturi rasporedilo dijelom na dio koji preostaje kompanijama (cijena
prije oporezivanja) i dijelom na porezna davanja. Vrijednost trzista je u funkciji dvije varijable:
cijena i potrosnje. U 2015. novo akcizno optereéenje je u cijelosti prevaljeno na maloprodajne
cijene. Medutim, bez obzira na tu cinjenicu, suprotno teoriji elasti¢nosti kod oporezivanja i
rezultatima istrazivanja prakse u drzavama Sirom svijeta, porast cijena nije donio pad potrosnje
cigareta. Naprotiv, umjesto pada, potroSnja cigareta, mjerena izdatim akciznim markicama se
zadrzala na nivou 2014.godine. To ujedno iznosi svega 54% kolicina iz 2008.godine (Grafikon 8).

S druge strane, potrosnja brendiranog rezanog duhana je smanjena za 80,6% u odnosu na 2014.
Ocigledno je da su veliki rast maloprodajnih cijena rezanog duhana i mjere na suzbijanju
nelegalne proizvodnje i prodaje cigareta destimulirale potroSace da kupuju rezni duhan, te su se
okrenuli potrosnji cigareta. Imajuce to u vidu, trendovi u potrosnji cigareta u 2015. mogu se
smatrati izuzetkom, odnosno jednokratnim efektom izmjene politika akciza. Na to ukazuju i
mjesecna izdavanja akciznih markica za cigarete u 2015. (Grafikon 9) Zbog neravnomjernog
rasporeda efekata izmjena Zakona rast koli¢ina markica je zabiljezen u prvih osam mjeseci 2015,
da bi u ostatku godine bio zabiljeZzen pad, ¢ak i preko 15% (septembar i novembar). Razlog za pad
je visa statisticke osnovice iz drugog polugodista 2014, koja je ukljucivala inicijalne efekte
primjene nove politike oporezivanja, ali vjerovatno i pad agregatne potroSnje i raspolozivog

dohotka za potrosnju.

Prihodi od akciza

Novi trendovi na trziStu duhana u BiH donijeli su i rast prihoda od akciza (Grafikon 10). U zadnjih
pet mjeseci 2014. ostvaren je rast prihoda od 15,8%, Sto je bilo dovoljno da se kompenziraju
gubici iz prethodnog dijela godine i ostvari godisnji rast od 4,3%. Medutim, u nominalnom iznosu
iznos prihoda je vracen na nivo iz 2012.godini koja je predstavljala historijski maksimum. Pozitivni
trendovi u naplati akciza nastavljeni su i u 2015.godini. Ostvaren je rast od 7,1%, a ukupni nivo
prihoda od akciza je premasio naplatu iz 2012. za 53,2 mil KM (Grafikon 11).

Ukoliko se analizira struktura prihoda od akciza (domace/uvozne kompanije) dolazi se do
zakljucka da su domacde akcize u 2015. rasle po stopi od 14,7%, a uvozne 4,3% u odnosu na
2014. Medutim, ukoliko se naplata poredi sa 2012. situacija je obrnuta, domace akcize su rasle
samo 0,9%, a uvozne 9,7%. U strukturi gubitaka prihoda od akciza u 2013. od 31,3 mil KM udio
domacih kompanija je iznosio ¢ak 70%, Sto je nesrazmjerno njihovom udjelu u naplaé¢enim
prihodima koji iznosi oko 30%. MoZe se zakljuciti da je domaca industrija u vecoj mjeri bila
pogodena trendovima na trziStu duhanskih preradevina u odnosu na uvoznike. Osim manje
efikasnosti poslovanja, koja ne ostavlja puno prostora za manevre sa maloprodajnim cijenama,
razlog je i veca supstitucija cigareta rezanim duhanom podrzana politikom kompanija koja je pod
pritiskom tekudih trendova jedno vrijeme teziste poslovanja sa cigareta, koje donose vecu dodanu
vrijednost, a time prihode od poreza, pomjerila na posao sa rezanim duhanom. U sustini, porededi
sa 2012., od 53,2 mil KM dodatnih prihoda naplaéenih u 2015, samo 2,1 mil KM se odnosi na
domace kompanije, a na uvozne sve ostalo.

Za analizu efekata mjera nove akcizne politike znacajna je i analiza strukture prihoda od akciza
prema vrsti duhanskih preradevina. Prije eskaliranja porezne evazije udio prihoda od akciza na
rezani duhan je bio zanemariv, a 2013. iznosio je 3,9%. Mjere akcizne politike su dovele do
smanjenja prihoda od akciza na rezani duhan. U 2014.g. udio ovih prihoda u ukupnim akcizama je
bio smanjen na 3,7%, a u 2015. na svega 0,9%.

ZAKLIUCAK

Moze se zakljuditi da je cilj mjera nove akcizne politike postignut - supstitucija cigareta rezanim
duhanom je znatno smanjena. Trziste cigareta se stabiliziralo, iako treba imati u vidu da su
duhanske kompanije, pogotovo domace, izgubile vise od polovine cijene prije oporezivanja.

Medutim, tekudi trendovi u 2016. pokazuju da su navedeni efekti vec iscrpljeni. Pod presijom rasta
akciza na cigarete narednih godina, a u uvjetima sporog rasta ekonomije i agregatne potrosnje,
izvjesno je jacanje crnog trzista rezanog duhana i cigareta, sa negativnim posljedicama po prihode
od akciza, profitabilnost duhanske industrije i stabilnost trzista duhanskih preradevina.

